
Misarocoday a malasingsi

As An Aboriginal Language Teacher of Specialized Employment in New Taipei City

° to no sifo ko
Map atlreng sakacitayal no
Yincominco, i Sinpeyse Ren-ai kosiyaw a pitilidan
ko kahaceraan, manga’ay itini ko misarocoday a
minanam milaheci to tatayalen. Marepon to ko
cecay a mihecaan topitanam i, mamafalic to ko
sakatayal no pasifana’ay, 109 miheca 8 folad, ira ko
pikilim no citodongay to katayalan, takaraw ko lifon
fangcal ko tayal, mikapot to kako, masarocod ko
faloco’ ako a mitilid, ta pakaala to seking no

misarocoday, Onini ko sakalemed no mako.

Loma’ no pakafana’ay

Mangata to ko
cecay a mihecaan ko
tayal no mako, onini a
Yincecongsin, Marecad
to loma’ no pakafana’ay,
0o cimacima to a
pasifanaay to caciyaw no
Yincomin i, manga’ay

tayni a minanam a

milayap to tadamaanay a nananamen, mapasadak
nangra ko minanaman mikinkiwan to fangcalay a
sapasifana’ to nga’ayay, pakayni tona minanaman
i, ira to ko lihadayay fangcalay a tado”doan no
mita, mapalowad mapatongal ko fenek no niyah
to a sapasifana’ to ka’emangay.

Ya caho ka malamisarocoday kako i, o
pakafana’ay to caciyaw no Pangcah ko tayal no
mako, o pakatokiay ko lifon, orasaka, cecay a lipay,
ano ma’eden ko cikan no mako reponhan no mako
a micada to tatokian. Ano adihay ko micadaan i,
adihay ko payso, tayra haca kako to maraayay a
pitilidan, idahi ko lifon to cecay a folad sako
harateng, anini sato, malamisarocoday to ko tayal no
mako, masafolad to ko lifon, ira haca ko sapacakat
to lifon a tatelek, inaneng misa’icel to a minanam to
sakanga’ay sapafangcal a pasifana to caciyaw no

finacadan.

Sapasifana’ a lalosidan

I Tan-fong kosiyaw ko katayalan no mako, ci
Kaw-su-cen a’isedan ko tapang niyam, O Thao a
finacadan cingra, mararid a malapasifana’ay no
Yincecongsin, mafana’ a mikilim to sakanga’ayaw
sakalahoday, misalaleko cangra a misatapang
misanga, tosa a mihecaan ko sapisanga nangra,
marepon malaheci to ko coicoley hananay a
sapipasifana’ a lalosidan, onini a lalosidan adihay ko
tasalamaan fangcalay, caayay kako a mikapot tonini
a misanga, nikaorira, naifaloco’ay nora misangay
koni a pasadak nangra, maolah ko mitiliday a
misalama, matongal to ko sapinanamaw to caciyaw

no mita a finacadan.

Sakacakat to fana’

Pahanhan ko mitiliday, ira haca ko padama no
Yincecongsin, namacakacakat ko taneng fenek no
pakafana’ay, masaopo itini a minanam mafafalic to
nafana’an no faloco’ ato rakat maainiini no caciyaw
no kasafinacadan, ano manga’ay i, ira a malalicalicay
to matanengay, sakacakat to fana’. Oromasato,
palahecien ni Kaw-siw-i colen ko nanicompi, patiri,
masasowasowal a dademaken, ira ko pipato’or,
malalanaw, namahapinang ko nitayalan, ikor to

mapararid amidemak to hatini’ay a tatayalen.

Misilsil to nananamen

ira haca ko pinanaman i saka tolo no mitiliday
herek no lahok, tahidangen ni Kaw culen ko
citanengay citodongay a tayni Yincecongsin,
pasifana’ tamiyanan misanga to sakanga’ayaw to
pakafana’ a tayal, pakianiniay to matiya o
nanohawikidan a tingwa, paleko to fangcalay a
caciyaw no finacadan a tasalamaan, masolot ko
harateng no ka’emangay a minanam, o pikapot ato
pakacalayay a tasalamaan ko sapasifana’ no singsi
tamiyanan, sakatolo no mitiliday herek no lahok,
mararid kako a mikapot a minanam, mahapinang ko
pilongoc pihatanam no alomanay a singsi, inaneng a
misa’icel a misanka, mafafalic mipasadak to
nafaloco’an a fana’, malalok a minanam,

matongatongal to ko fana’ no niyah.

Kaainiini to tatayalen

Adihay ko papisa’opo masakapot no
matanengay a tapang to dademaken, parotoc to
serangawan, patireng to sakalihaday, tayra i
romaroma a pitilidan a masasipadapadang to
nga’ayay, malemed kako a mihakelong tonini a
demak, marikec malacecay a pakadofah to ’orip no
mita Yincominco, itini i pitilidan ko halalowadan a

matayal 4p

